
	1. ՀՀ տարածքային կառավարման և ենթակառուցվածքների նախարարություն

	24-07-2025թ.

	
	N ԴԽ//25384-2025

	Հայտնում ենք, որ «Վաճառքի օպցիոնի պայմանագրի ստորագրման թույլտվություն տալու մասին» ՀՀ կառավարության որոշման նախագծի փաթեթի վերաբերյալ ՀՀ տարածքային կառավարման և ենթակառուցվածքների նախարարությունը սկզբունքային դիտողություններ չունի։
Միաժամանակ առաջարկում  ենք՝
·  տեղեկանք հիմնավորման մեջ լրացուցիչ նշել, որ գործընթացը կիրականացվի «Պետական գույքի մասնավորեցման (սեփականաշնորհման) մասին» ՀՀ օրենքի կիրառելիությամբ,
· հստակեցնել գնագոյացման ձևավորումը և ընթացակարգը, 
·  օպցիոնի կայացման նպատակով ապահովել լրացուցիչ երաշխիքներ (օրինակ՝ բանկային)։

	



Ընդունվել է մասնակի:
Կատարվել են համապատասխան փոփոխություններ:

	[bookmark: _Hlk69199583]2. ՀՀ ֆինանսների նախարարություն

	28-07-2025թ. 

	
	N 01/29/16924-2025

	Ի պատասխան սույն թվականի հուլիսի 22-ին ներկայացված թիվ 02/16.17/23878-2025՝ «Վաճառքի օպցիոնի պայմանագրի ստորագրման թույլտվություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հանձնարարականի՝ հայտնում ենք հետևյալը.
ՀՀ վարչապետի աշխատակազմի կողմից սույն թվականի մայիսի 30-ին ներկայացված թիվ 02/02.39/17535-2025 հանձնարարականով ներկայացվել են «Վաճառքի օպցիոնի» ու «Բաժնետերերի ֆինանսավորման և բաժնետոմսերի գրավադրման կարգավորման» պայմանագրերի նախագծերը՝ քննարկելու վերջիններիս տեքստը և դիրքորոշում ներկայացնելու պայմանագրերի ստորագրման նպատակահարմարության վերաբերյալ:
Ի պատասխան վերոնշյալ հանձնարարականի՝ ՖՆ-ն նախկինում հայտնել է. «Հաշվի առնելով, որ ներկայացված չեն պայմանագրերի կնքման հիմնավորումները՝ մինչև պայմանագրերի նախագծերի տեքստի և պայմանագրերի ստորագրման նպատակահարմարության վերաբերյալ դիրքորոշում տրամադրելը՝ անհրաժեշտ է ներկայացնել հարցի ծագման նախապատմությունը: Միաժամանակ, ՀՀ կառավարության 29.02.2024թ. N 278-Ա որոշմամբ հաստատված հավելվածով սահմանվում է «Բաժնետոմսերի նվիրատվության պայմանագրի» նախագիծը, որը պետք է կնքվեր վերոնշյալ որոշումն ուժի մեջ մտնելուց հետո մեկամսյա ժամկետում: Բացի այդ, նշված պայմանագրի նախագծի 4.1-ին կետով նշվում է, որ «...Կողմերը բարեխղճորեն բանակցելու և կնքելու են բաժնետիրական համաձայնագիր...»: Ուստի, անհրաժեշտ է ներկայացնել ինչպես «Բաժնետոմսերի նվիրատվության պայմանագրի» ստորագրված տարբերակը, այնպես էլ կողմերի միջև կնքված բաժնետիրական համաձայնագիրը:»:
Սույն հանձնարարականով ներկայացված Նախագծի մասով վերոնշյալ դիտարկումները մնում են արդիական:
Նախագծով ներկայացվող «Վաճառքի օպցիոնի պայմանագրի» նախագծի մասով նշենք նաև հետևյալը.
Նախագծով առաջարկվում է թույլատրել ՀՀ վարչապետի աշխատակազմին «Ֆեդիլքո Գրուպ Լիմիթիդ» ընկերության հետ կնքել վաճառքի օպցիոնի պայմանագիր:
«Վաճառքի օպցիոնի» պայմանագրի նախագծով սահմանվում է, որ Նախագծով ներկայացված Հետաձգող պայմանների բավարարման դեպքում «Ֆեդիլքո Գրուպ Լիմիթիդ» ընկերությունը (Գնորդ) ՀՀ կառավարությանը (Վաճառող) տրամադրում է իրավունք՝ պահանջելու, որպեսզի Գնորդը գնի Օպցիոնի Բաժնետոմսերը՝ պայմանագրով սահմանված պայմաններով:
Հաշվի առնելով այն հանգամանքը, որ պայմանագիրը կնքվելու է ՀՀ կառավարության՝ ի դեմս ՀՀ վարչապետի աշխատակազմի ղեկավար Արայիկ Հարությունյանի, և «Ֆեդիլքո Գրուպ Լիմիթիդ» ընկերության միջև՝ առաջարկում ենք Նախագծի 1-ին կետում «աշխատակազմին» բառերից հետո լրացնել «ՀՀ կառավարության անունից բառերը։
Առաջարկում ենք քննարկել Նախագծի 2-րդ կետում «Ընկերության հետ համատեղ սահմանված կարգով բառերը հանելու հարցը:
Պայմանագրի նախագծի 3.1-ին կետով նշվում է, որ օպցիոնը կարող է իրացվել, եթե ՀՀ կառավարությունը ընդունել է որոշում, որով հաստատվում է Օպցիոնի բաժնետոմսերի վաճառքը Գնորդին՝ պայմանագրի պայմաններով: Կետի մասով անհրաժեշտ ենք համարում նշել, որ անհասկանալի է, թե ինչն է դրվելու ՀՀ կառավարության որոշման հիմքում:
Պայմանագրի նախագծի 4.1-ին կետով նշվում է, որ օպցիոնը պահպանում է իր գործունեությունը և կարող է իրացվել մինչև 15.05.2028թ.-ը ներառյալ: Անհրաժեշտ է հիմնավորել, թե ինչու է ընտրվել հենց 2028թ.-ը:
Պայմանագրի նախագծի 6.1-ին կետով, որպես Հատուցման ընդհանուր գումար, նշվում է 50 մլն ԱՄՆ դոլարը: Նշված կետի մասով հայտնում ենք, որ եթե «Վիվա Արմենիա» ՓԲԸ-ի (այսուհետ՝ Ընկերություն) բաժնետոմսերի անկախ գնահատում չի իրականացվել, ապա «Վաճառքի օպցիոնի» պայմանագրի 6.1-ին կետով սահմանված օպցիոնի արժեքը (50 մլն ԱՄՆ դոլար) լրացուցիչ հիմնավորման կարիք ունի։
Ձեր ուշադրությունն ենք հրավիրում «Պետական գույքի կառավարման մասին» օրենքի 21-րդ հոդվածի 2-րդ մասով սահմանված կարգավորմանը, համաձայն որի՝ պետական գույքի օտարման ժամանակ գույքի վաճառքի գինը հաշվարկվում է՝ ելնելով գույքի գնահատված արժեքից` ՀՀ կառավարության հաստատած կարգով: Փաստացի, պետական բաժնեմասի վաճառքը պետք է տեղի ունենա ոչ թե նախապես որոշված արժեքով, այլ իրական արժեքով՝ գործարքի իրականացման պահին։
Նշենք, որ եթե այս բաժնետոմսերը նվիրատվությամբ ստանալիս ՀՀ կառավարությունը չի տվել համաձայնություն վաճառել դրանք կայուն գնով, ապա Նախագծով առաջարկվող կարգավորումները կարող են հակասել գործող օրենսդրությանը։
Միաժամանակ, Արժույթի միջազգային հիմնադրամի հետ համագործակցությամբ Ֆինանսների նախարարության կողմից մշակված «Պետական մասնակցությամբ ընկերությունների սեփականության քաղաքականության մասին» հայեցակարգային մոտեցումներում սահմանված է. «Այն դեպքերում, երբ առևտային կազմակերպություններում մինորիտար բաժնեմասերի սեփականությունը չհամընկնի պետական սեփականության քաղաքականությանը, պետությունը կզիջի կամ կօտարի դրանք և նման դեպքերում  ձեռք չի բերի և/կամ չի դառնա առևտրային կազմակերպություններում մինորիտար բաժնեմասերի սեփականատեր:
Եթե Կառավարությունը դառնա մասնավոր ընկերություններում բաժնետոմսերի սեփականատեր, որոնք ձեռք են բերվել հակակոռուպցիոն գործողությունների պատշաճ գործընթացի ապահովման կամ ազգային ակտիվների վերականգնման համանման գործողությունների արդյունքում, նման սեփականությունը կդիտարկվի որպես ժամանակավոր սեփականություն:
Պետությունը արդար և մրցակցային ընթացակարգի միջոցով կվարձի հեղինակավոր ակտիվների կառավարչի՝ պետության անունից նման բաժնետոմսերը 5 տարվա ընթացքում ժամանակավորապես կառավարելու և 5 տարվա ընթացքում Կառավարության համար առավել բարենպաստ պայմաններով ելք ապահովելու համար:»:
Հաշվի առնելով վերոգրյալը՝ պետության մինորիտար բաժնեմասերը կառավարելու համար առաջարկում ենք ներգրավել ինստիտոցիոնալ, պրոֆեսինալ կառավարիչ, որը կմշակի պետության անունից բաժնեմասերի կառավարման և որոշակի ժամանակահատվածում ՀՀ կառավարության համար առավել բարենպաստ պայմաններով ելքի ռազմավարություն՝ թիրախավորելով շահութաբերությունը, որի ցուցանիշն էլ պետք է հիմք հանդիսանա վերջիններիս վարձատրության մեխանիզմի համար: 
Այս համատեքստում, առաջարկում ենք կառավարչի առջև սահմանել թիրախ՝ մինչև 10 տարվա ընթացքում ՀՀ կառավարության ելքը իրականացնել Հայաստանի ֆոնդային բորսայում մինորիտար բաժնետոմսերը առաջնային հրապարակային տեղաբաշխման (Initial Public Offering - IPO) միջոցով՝ ապահովելով գործընթացի թափանցիկությունը:
Միաժամանակ, անհրաժեշտ է ներկայացնել, թե շահութաբաժինների ինչպիսի քաղաքականություն է առկա Ընկերությունում։ Նշված հարցը շատ կարևոր է, քանի որ դրանից կախված օպցիոնի արժեքը իրացման ժամանակ կարող է շատ տարբեր լինել։
	


































Ընդունվել է:




Ընդունվել է:





Ընդունվել է ի գիտություն:

Ընդունվել է ի գիտություն:






	3․ ՀՀ արդարադատության նախարարություն
	25-07-2025թ․

	
	N /27.2/33122-2025

	Վաճառքի օպցիոնի պայմանագրի ստորագրման թույլտվություն տալու մասին» ՀՀ կառավարության որոշման նախագծի (այսուհետ՝ Նախագիծ) փաթեթի վերաբերյալ հայտնում ենք հետևյալը․
1․ Նախևառաջ անդրադառնալով Նախագծի հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում Նախագծին կից ներկայացված հիմնավորումից հնարավոր չէ գնահատել ներկայացված Նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի, բնույթը և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար, դրանում պարզապես նշված է, թե ինչ կարգավորումներ են նախատեսվում Նախագծով և դրա հավելավածով։
«Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: /․․․/
Ամփոփելով վերոգրյալը, կարծում ենք, որ Նախագծի հիմնավորումը անհրաժեշտ է խմբագրել և համապատասխանեցնել վերոգրյալ օրենսդրական կարգավորման պահանջներին։ 
2․ «Նորմատիվ իրավական ակտերի մասին» օրենքի 17-րդ հոդվածի 7-րդ մասի համաձայն՝ ենթաօրենսդրական նորմատիվ իրավական ակտի մասերին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը:
Հիմք ընդունելով վերոգրյալ օրենսդրական կարգավորումն, առաջարկում ենք Նախագծի նախաբանում հիշատակված Կառավարության 2024 թվականի փետրվարի 29-ի «Որպես նվիրատվություն բաժնետոմսեր ընդունելու մասին» N 278-Ա որոշման լրիվ անվանման փոխարեն հիշատակել վերջինիս կրճատ անվանումը։
3․ Նախագծի 1-ին կետի համաձայն՝ Հայաստանի Հանրապետության վարչապետի աշխատակազմին թույլատրվում է Ֆեդիլքո Գրուպ Լիմիթիդ ընկերության (այսուհետև՝ ընկերություն) (գրանցման համար HE 433524) հետ կնքել վաճառքի օպցիոնի պայմանագիր՝ համաձայն հավելվածի:
Նախագծի հավելվածով հաստատվող Վաճառքի օպցիոնի պայմանագրի 3.1 կետի (բ) ենթակետի համաձայն՝ Օպցիոնը կարող է իրացվել միայն այն դեպքում, եթե Հայաստանի Հանրապետության Կառավարությունը ընդունել է որոշում, որով հաստատվում է Օպցիոնի բաժնետոմսերի վաճառքը Գնորդին սույն Պայմանագրով սահմանված պայմաններով, և այն մտել է օրինական ուժի մեջ:
Տվյալ դեպքում, եթե խոսքը Նախագծի մասին է, որով թույլատրվում է ընկերության հետ կնքել վաճառքի օպցիոնի պայմանագիր, ապա կարծում ենք անհրաժեշտ է վերաձևակերպել պայմանագրով սահմանված բառակապակցությունը՝ հետագա տարընկալումներից խուսափելու նպատակով: Իսկ, այն դեպքում, եթե ակնկալվում է ևս մեկ Կառավարության որոշման նախագծի ընդունում, որով կհաստատվի բաժնետոմսերի վաճառքը, անհրաժեշտություն չի առաջանում պայմանագրով սահմանված դրույթները համապատասխանեցնելու Կառավարության որոշման նախագծին:
4․ Առաջարկում ենք Նախագծի նախաբանում առկա «1-ին կետը» բառերից հետո լրացնել «` Հայաստանի Հանրապետության կառավարությունը» բառերը և կետադրական նշանը:
5․ Հիմք ընդունելով այն հանգամանքը, որ Նախագծում կիրառվում են «Հայաստանի Հանրապետության» բառերը, առաջարկում ենք Նախագծի 1-ին և 2-րդ կետերում առկա  «Վարչապետի» բառը գրել փոքրատառով, ինչպես նաև առաջարկում ենք 1-ին կետում առկա «(այսուհետև՝ ընկերություն)» բառերը և կետադրական նշանները փոխարինել «(այսուհետ՝ Ընկերություն)» բառերով և կետադրական նշաններով:
6․ Անհրաժեշտ է Նախագծի անբաժանելի մաս կազմող հավելվածում նախատեսել նաև նույն հավելվածի վավերապայմանները։


	


1. Ընդունվել է։ Հիմնավորումը լրամշակվել է:





















2. Ընդունվել է:







3. Ընդունվել է ի գիտություն: 
Ակնկալվում է օրենքով սահմանված կարգով Կառավարության համապատասխան որոշման ընդունում, որով կհաստատվի բաժնետոմսերի վաճառքը:













4. Ընդունվել է:


5. Ընդունվել է:





6. Ընդունվել է:



